
Мақала авторлары Қазтұтынуодағы Қа-
рағанды университетінің құрылымдық бөлім-
шесі-экономикалық және құқықтық зерттеулер 
ғылыми-зерттеу институтының (ЭҚЗҒЗИ) қыз-
меткерлері болып табылады.

ЭҚЗ ҒЗИ қызметкерлерінің басым міндет-
терінің бірі креативті жастарды анықтау, сту-
денттерді ғылыми-зерттеу жұмыстарына тарту, 
студенттердің ғылыми зерттеулерді орындауға 
қызығушылығын арттыру болып табылады.

Авторлық ұжым ғылыми-зерттеу қызметімен 
айналысуға шешім қабылдаған студенттердің ал-
дында тұрған проблемаларды ашуға бағытталған 
зерттеулерді осыған дейін де жүргізді. Атап ай-
тқанда, бірнеше жылдар бойы Қазтұтынуодағы 
Қарағанды университетінің бірінші курс сту-
денттері арасында сауалнама жүргізілді. Зертте-
улердің жекелеген нәтижелері алыс және жақын 
шетелдердің баспаларында жарияланды [1,2].

Көптеген авторлардың осы проблемамен ай-
налысқанына қарамастан, олардың зерттеу әдіс-
темесі келесі алгоритмнен тұратын жалпыланған 
стандартты схеманы қолдану болды:

- растауды талап ететін белгілі бір гипотезаны 
ұсыну;

- тұжырымдалған гипотезаны тексеру бойын-

ша зерттеуді орындау;
- әсер ету факторларының себеп-салдарлық 

байланыстарын анықтау және олардың басым-
дылығын негіздеу;

- жағдайды жақсарту бойынша қорытынды-
лар мен ұсынымдар [2].

Ұсынылған мақала аясында авторлар мақсат-
ты түрде «гипотезаны тексеру бойынша зерттеу-
лерді орындау» тармағына баса назар аударды.

Біздің ойымызша, гипотезаны идеалды тек-
серу әдебиетте сипатталған сауалнама нәтиже-
лерінің сенімділігін арттыру үшін априорлық 
бөлу мүмкіндіктерін пайдалану мысалы болып 
табылады [3]. Сипатталған априорлық бөлу 
әдісінің идеясы – сауалнамаға қатысушылардың 
жауаптары үлгілік жауаптарымен салыстырыла-
ды. Үлгілік жауаптар әдеби мәліметтер негізінде 
немесе респонденттерге сауалнама жүргізу үшін 
ұсынылған мәселе бойынша жоғары білікті ма-
мандармен сауалнама жүргізу кезінде қалыптаса-
ды [4,5,6].

Біз үшін мұндай үлгілік жауаптардың болуы 
кез-келген зерттеу жүргізу кезінде өте маңызды 
бағдар екені анық.

Сонымен қатар, Қазақстанда қарастырылып 
отырған проблемалар үшін үлгілік бағдарлар 

Студенттердің ғылыми-зерттеу жұмыстарына 
бейімделуі тұрғысынан зерттеу нәтижелерін 
растау үшін статистикалық деректерді 
пайдалану

Аңдатпа. Мақалада кешенді зерттеудің негізгі нәтижесін тексеру мәселесі шешіледі. Тестілеу студент-
тердің ғылыми-зерттеу жұмысының нәтижелілігін жандандыруға байланысты сұрақтардың белгілі бір 
реттілігінен тұрды. Алынған нәтижелердің сенімділігі, салыстыру жүргізу мүмкіндігі туралы сұраққа жа-
уап өте маңызды болды. Осы мақсатта Қазақстан Республикасы Стратегиялық жоспарлау және рефор-
малар агенттігінің Ұлттық статистика бюросының сайтында орналастырылған ресми статистиканы 
пайдалану негізінде сандық бағалау (үлгілік) таңдалды. Сенімділік дәрежесін арттыру үшін авторлар 2000-
2020 жылдар аралығындағы орташа бағалауды қолданды. Сауалнама нәтижелерін үлгілік бағалаумен са-
лыстыру алынған нәтижелердің сенімділігі туралы да, сипатталған әдістемені кеңінен қолдану мүмкіндігі 
туралы да қорытынды жасауға мүмкіндік береді.

Кілт сөздер: сауалнама нәтижелерін өңдеу, үлгілік бағалау, ғылыми-зерттеу қызметінің белсенділігі, 
ғылыми-зерттеу жұмысының нәтижелілігі.

жоқ екенін атап өткен жөн. Осыған байланысты 
біз екі негізгі себепті бөліп көрсетеміз.

1) Отандық ғылымда Қазақстан Республи-
касында студенттердің ғылыми-зерттеу жұмы-
сының нәтижелілігіне әсер ететін факторларды 
анықтау бойынша жаһандық кешенді зерттеу-
лердің болмауы.

2) Жүргізілген зерттеулер бойынша жоғары 
білікті мамандардың сауалнама нәтижелерінің 
болмауы, сонымен қатар олардың пікірлері дау-
лы болуы мүмкін.

Сонымен қатар, мұндай үлгілік жауапты іздеу 
өте маңызды міндет болып көрінеді [7].

Осыған байланысты, сауалнама нәтижелерін 
Қазақстан Республикасының Стратегиялық 
жоспарлау және реформалар жөніндегі агенттігі 
Ұлттық статистика бюросының ресми сайтында 
орналастырылған статистикалық деректермен са-
лыстыру идеясы пайда болды [8].

Қазтұтынуодағы Қарағанды университетінің 
студенттеріне сауалнама жүргізу барысында 
алынған негізгі принципті нәтиже олардың кәсі-
би бағдарлаудан туындайтын өзін-өзі анықтауы-
на негізделді. Жауаптарды талдау және оларды 
қолдану бұрын жеткілікті дәрежеде сипатталған 
маңызды ғылыми және практикалық маңызға ие 
болды [1,2,9,10].

Сауалнама жүргізу кезінде студенттерге: Сіз 
адам қызметінің қай саласында жұмыс істегіңіз 
келеді? сұрағына жауап беру ұсынылды. Сту-
денттердің жауаптарының нәтижелері 1-кестеде 
келтірілген.

1-кестеден, атап айтқанда, респонденттердің 
тек 2%-ы білім беру жүйесінде жұмыс істеуге, сәй-
кесінше ғылыми салаға – 4%-ға, біріктірілген көр-
сеткіш 6%-ды құрайтынын көруге болады.

Бұрын айтылған логикаға сүйене отырып, 
жаһандық зерттеу гипотезасы-бұл студенттер 
бастапқыда ғылыми салада және білім беру жүй-
есінде жұмыс істеуге бағытталмаған деген болжам 
болып табылады. Бұл нәтиже күтпеген болып та-
былады және, әрине, үлгімен салыстыруды талап 
етеді.

Жоғарыда айтылғандай, мұндай үлгі ретін-
де ресми статистикалық деректер болуы мүмкін. 
Сондықтан 20 жылдық кезеңдегі (2000-2020 оқу 
жылдары) деректер зерделеніп, талданды және 
оқытушылар санының студенттер санына үлесі 
(арақатынасы) бөлінді. Бұл мәліметтер 2-кестеде 
келтірілген.

Түсінікті болу үшін алынған тиімділік 1-сурет-
те көрсетілген.

Қазтұтынуодағы Қарағанды Университеті 
студенттерінің кәсіби қалауына сауалнама жүр-
гізу нәтижелерінің және студенттердің жалпы 
санына қатысты ПОҚ үлесін талдау деректерінің 
ұқсастығына назар аударуға болады. ПОҚ мен 
студенттердің үлесі 20 жыл ішінде Қазақстан Ре-
спубликасында 5%-дан 8%-ға дейін өзгергендігіне 
назар аударған жөн. Қазтұтынуодағы ҚарУ сту-
денттерінің бағдарлығының біріккен көрсеткіші 
6% құрайды, бұл осы диапазонға кіреді.

Мұндай салыстыру студенттердің шамамен 
6%-ы білім беру жүйесі мен ғылыми салада жұ-
мыс істеуге бағытталған деген болжамды растай-
ды. Ресми статистикалық деректерді пайдалану-
ды «үлгілік» жауап деп санауға болатындығын 
растау да маңызды.

Бұл идеяны дамыту алдағы уақытта ғылы-
ми салада жұмыс істеуді қалайтын студенттерге 
сауалнама жүргізу нәтижелерін одан әрі салы-
стыру және Қазақстан Республикасында ресми 
ескерілген ғылыми қызметкерлердің санын тал-
дау арқылы жүзеге асырылды.

3-кестеде 20 жылдық кезеңдегі (2000 жылдан 
2020 оқу жылына дейін) оқытушылар мен студент-
тердің саны мен үлесі (арақатынасы) көрсетілген.

ҚР жоғары оқу орындарындағы студенттерге 
ғылыми қызметкерлер үлесінің өзгеру диапазоны 
2,3%-дан 5%-ға дейін өзгерді. Зерттеу барысында 
алынған ғылыми салада жұмыс істеуге бағдар-
ланған студенттердің 4% мәні диапазонға кіреді 
және іс жүзінде орташа мәнге сәйкес келеді. 

Қазақстан Республикасының ғылыми қызмет-
керлері мен студенттерінің 2000-2020 жылдардағы 
үлесі мәнінің динамикалық өзгеруі 2-суретте ай-
қын көрсетілген.

Мұндай қайталанған сәйкестік ғылым мен 
білім беру жүйесінде жұмыс істеуге бағытталған 
студенттер саны 6%, ал тікелей ғылыми қызметке 
4%-дан аспайды деген гипотезаның расталғанын 
көрсетеді.

Қорытынды:
1. Қазтұтынуодағы Қарағанды Университетін-

де жүргізілген зерттеу нәтижесінде сауалнамаға 
қатысқан студенттердің тек 6%-ы білім және 
ғылым жүйесінде жұмыс істеуге бағытталғандығы 
анықталды. Сауалнамаға қатысқандардың жалпы 
санынан респонденттердің тек 4%-ы өзінің бола-
шақ кәсіби қызметін ғылыми-зерттеу жұмыста-
рымен байланыстыруға ниетті.

2. Алынған нәтижелерді тексеру үшін зерттеу 
барысында алынған мәліметтерді «үлгілік» жау-

1-кесте – Студенттердің кәсіби қызметіндегі өзін-өзі анықтау сұрағына жауаптарының нәтижелері

Мем.  
қызмет

Жеке  
сектор

Жеке  
кәсіпкерлік

Білім беру 
жүйесі

Ғылым 
саласы Барлығы

Студенттердің қалауының саны 114 52 164 8 11 349
Пайыз (үлес) 33 15 46 2 4 100

аптармен салыстыру әдісі қолданылды. Бұл әдіс 
әдебиетте сипатталған және аталған мақалада 
көрсетілген.

3. Қазақстан Республикасы Стратегиялық 
жоспарлау және реформалар агенттігінің Ұлт-
тық статистика бюросының stat.gov.kz сайтында 

орналастырылған ресми статистикалық дерек-
тері «үлгілік» жауап ретінде пайдаланылды. Осы 
материалдардың негізінде сандық мәндер және 
профессорлық-оқытушылар құрамы мен ғылы-
ми қызметкерлер санының Қазақстандағы сту-
денттердің жалпы санына пайыздық қатынасы 

2-кесте – 2000-2020 жылдар аралығындағы Қазақстан Республикасындағы ОПҚ мен студенттер санының 
ресми статистикалық деректері

Жылдар Профессорлық-оқытушылық 
құрамның саны, адам Студенттер саны, адам ПОҚ мен студенттердің 

үлесі Орташа мәні

2000/01 29 577 440 715 6,71
2001/02 34 508 514 738 6,70
2002/03 37 602 590 982 6,36
2003/04 40 972 658 106 6,23
2004/05 42 333 747 104 5,67
2005/06 43 382 775 762 5,59
2006/07 42 788 768 442 5,57
2007/08 41 207 717 053 5,75
2008/09 37 814 633 814 5,97
2009/10 39 155 610 264 6,42 6,74
2010/11 39 600 620 442 6,38
2011/12 40 531 629 507 6,44
2012/13 41 224 571 691 7,21
2013/14 41 635 527 226 7,90
2014/15 40 320 477 387 8,45
2015/16 38 087 459 369 8,29
2016/17 38 241 477 074 8,02
2017/18 38 212 496 209 7,70
2018/19 38 275 542 458 7,06
2019/20 38 470 604 345 6,37

1-сурет – Қазақстан Республикасындағы студенттер санына ЖОО-ның профессорлық-оқытушылық 
құрамының үлесі

2-сурет – Қазақстан Республикасындағы ғылыми қызметкерлердің студенттер санына үлесі

3-кесте – Қазақстан Республикасындағы 2000-2020 жылдар кезеңіндегі ғылыми қызметкерлер мен  
студенттер санының ресми статистикалық деректері

Жыл Қазақстан Республикасы ғылыми 
қызметкерлерінің саны Студенттер саны, адам ҒҚ/студенттердің үлесі Орташа мәні

2000 14 756 365 385 4,04
2001 15 339 440 715 3,48
2002 15 998 514 738 3,11
2003 16 578 590 982 2,81
2004 16 715 658 106 2,54
2005 18 912 747 104 2,53
2006 19 563 775 762 2,52
2007 17 774 768 442 2,31
2008 16 304 717 053 2,27 3,48
2009 15 793 633 814 2,49
2010 17 021 610 264 2,79
2011 18 003 620 442 2,90
2012 20 404 629 507 3,24
2013 23 712 571 691 4,15
2014 25 793 527 226 4,89
2015 24 735 477 387 5,18
2016 22 985 459 369 5,00
2017 22 081 477 074 4,63
2018 22 378 496 209 4,51
2019 21 843 542 458 4,03
2020 21 782 604 345 3,60

есептелді.
4. Зерттеу барысында алынған деректерді са-

лыстыру, білім беру жүйесі мен ғылыммен бай-
ланысты қызметке студенттердің кәсіби бағдарла-
нуы бөлігінде сауалнама нәтижелерінің «үлгілік» 
жауаптардың мәндерімен ұқсастығы көрсетілді.

5. Авторлардың пікірінше, мақалада сипат-
талған «үлгілік» жауаптарды іздеу және пайдала-
ну әдісі перспективалы және оны кәсіби қызметтің 
басқа салаларында және ғылыми-практикалық 
қосымшаларда зерттеу кезінде қолдануға болады.

Использование статистических данных как подтверждение результатов анкетирования студентов  
в вопросах интереса к научно-исследовательской работе

Аннотация. В статье решается проблема проверки основного результата комплексного исследования. Те-
стирование состояло в определенной последовательности вопросов, связанной с активизацией результа-
тивности научно-исследовательской работы студентов. Исключительно актуальным был ответ на вопрос 
достоверности полученных результатов, возможность осуществления сравнения. С этой целью выбрана 
количественная оценка (эталон), основанная на использовании официальных статистических данных, разме-
щенных на сайте Бюро национальной статистики Агентства по стратегическому планированию и рефор-
мам Республики Казахстан. Для увеличения степени надежности авторы использовали усредненную оценку 
в промежутке от 2000 до 2020 гг. Сопоставление результатов анкетирования с эталонной оценкой позво-
ляет сделать вывод как о достоверности полученных результатов, так и о возможности расширенного 
использования описываемой методики.

Ключевые слова: обработка результатов анкетирования, эталонная оценка, активность научно-исследова-
тельской деятельности, результативность научно-исследовательской работы.

Abstract. The article solves the problem of verifying the main result of a comprehensive study. The testing consisted of 
a certain sequence of questions related to the activation of the effectiveness of students research work. The answer to 
the question of the reliability of the results obtained, the possibility of making a comparison, was extremely relevant. 

For this purpose, a quantitative assessment (standard) was chosen, based on the use of official statistical data posted 
on the website of the Bureau of National Statistics of the Agency for Strategic Planning and Reforms of the Republic of 
Kazakhstan. To increase the degree of reliability, the authors used an average estimate in the period from 2000 to 2020. 
The comparison of the survey results with the reference assessment allows us to conclude both about the reliability of 
the results obtained and about the possibility of extended use of the described methodology.

Keywords: processing of survey results, reference assessment, activity of research work, effectiveness of research work.

